
Jon Benito



 Zarautz, 1981 – 

Jon Benito, poeta zarauztarra, poesiaz baliatzen da bere buruaz azterketa egiteko.

Bederatzi urte luze igaro dira 2001ean Jon Benitok bere lehen poesia liburua kaleratu zuenetik. «Aingurak erreketan», estreinako lan hark arrakasta handia izan zuen irakurle nahiz kritikarien artean baina, zarauztarrak ez zuen epe laburrean beste lanik ateratzeko asmorik erakutsi eta, bere senari jarraituz, ez du besterik sortu orain arte. «Bulkada» bere bigarren poesia liburua du. Bitarte honetan gidoilari gisa eta kantuak idazten aritu da, besteak beste, Anarirentzat.

Bulkada

Liburuaren erdibidean hirugarren pertsonaz baliatu bada ere -«irakurlearen enpatia eskuratzeko»-, lehen orrialdeek lehen pertsonan hitz egiten dute. «Historia nirekin hasten da», dio lehen lerroak. Gero, zazpi ataletan banatuta, literaturaz, maitasunaz edota desamodioaz mintzatu da autorea. 

Bulkadak badu esanahi arrunta, literala, eta baita ere psikoanalisian. Subjektuak badu motibazioa, Norberaren hastapena, niaren aldarrikapena… Liburuan zehar hori erakusten digu Benitok.

Bere burua agertzen du Jon Benitok poema ezberdinetan, zirkunstantzia oso ezberdinetan, berdin dio haurtzaroko kontuak, bidaiak…

Liburuak baditu bulkada oso onak. Badira ere liburuan prosarekiko keinuak, eta baita ere poesia moldetik ateratzen diren poemak.

Beharbada horrelako keinuek liburuari nolabaiteko desoreka ezartzen diote, baina poetaren ahalegina hor dago. Egileak bere buruarekiko azterketan bere jite literarioak ere sartu ditu, eta hori eskertzekoa da. Bere ahaleginean, maskararik gabeko lana da Benitok edozein irakurleri eskaintzen diona

Jon Benitoren idazlanak

Aingurak erreketan  (2001) E-1 BEN
Bulkada (2010) E-1 BEN
* Signatura dauzkatenak liburutegietan aurkitu ditzazkezu
Erabilitako iturriak

http://zubitegia.armiarma.com/
http://kritikak.armiarma.com/

